
INTRODUCION

O Club de Debate é un proxecto para dinamizacion linglistica entre a mocidade. Esta
promovido desde varios concellos, coa colaboracién dos ENDL dos centros de ensino
secundario. Esta actividade xorde co fin de impulsar o uso oral do galego entre a mocidade,
a vez que se consolidan foros de discusién sobre temas de actualidade e de interese social..

O Club de Debate esta dirixido fundamentalmente aos centros de ensino secundario dos
concellos que organizan a actividade. Busca ser un punto de encontro para a mocidade,
unha oportunidade para cofiecer a suia opinion sobre asuntos que lle afectan realmente e
desmitificar a imaxe dunha mocidade pasiva, pouco participativa e pouco implicada nos
problemas da sociedade. Defender ideas con palabras € unha forma de po6r en valor as
habilidades sociais tan necesarias hoxe en dia e de potenciar a nosa lingua como
ferramenta indispensable para defender as nosas ideas.

Obxectivos:

o Favorecer o emprego da lingua galega entre a mocidade, especialmente os usos
orais en contextos formais e informais.

e Potenciar a fluidez comunicativa ligada & oratoria.
e Promover o pensamento critico e analitico.

e Fomentar a diversidade de opiniodns, a tolerancia fronte a diferentes cuestiéns e o
traballo en equipo.

O formato do Club de Debate esta formulado como unha competicion deportiva; é necesario
crear un bo clima no equipo xa que o traballo colaborativo é basico no desenvolvemento da
actividade. E necesario delegar tarefas e asumir responsabilidades, sempre dentro dunha
competicidon contra reloxo en igualdade de condicions.

Os/as participantes deberan agudizar o enxefo para buscaren todas as argumentaciéns
posibles para reforzaren as ideas, tamén facilita a capacidade de analise e de interpretacion
da realidade.

REGULAMENTO

1. OBXECTO DO REGULAMENTO

Este regulamento sera a norma basica pola que se rexera o Club de Debate.

2. ORGANIZACION DO DEBATE

O Club de Debate esta organizado polos concellos participantes, en igualdade de
condicions.

3. FUNCIONS DA ORGANIZACION

o Fixar o regulamento

e Fixar as bases da actividade

e Seleccionar os temas de debate

o Elixir os lugares onde se celebren os debates
¢ Nomear o xurado

e Escoller o comité de competicion

4. NORMATIVA

O Club de Debate rexerase pola seguinte normativa:
o Este regulamento de desenvolvemento

e As bases; documento cos prazos e caracteristicas basicas do desenvolvemento
en cada comarca

Por motivos de forza maior, ou por decision xustificada da organizacion poderan
establecerse excepcions en canto ao establecido neste regulamento.

Os equipos afectados por posibles cambios seran avisados con tempo suficiente a
través dun comunicado da organizacion.

A organizacién do Club de Debate resérvase o dereito de utilizar o nome e a imaxe dos
participantes no relativo ao desenvolvemento da actividade con finalidade publicitaria.

5. PARTICIPACION

5.1. CENTROS DE ENSINO

Poderan participar na actividade todos os centros de educacién secundaria e ciclos das
comarcas e concellos que conten con SNL municipais implicados na organizacion desta
actividade.

O alumnado participante estara matriculado en 3° da ESO, 4° da ESO, 1° de
bacharelato ou nun curso equivalente de ciclos formativos. O alumnado que forme parte
dos equipos nunca sera maior de 18 anos. .

Os centros de ensino inscribiranse no servizo de normalizacién lingiistica do seu
concello e quedaran comprometidos a participar nas fases local, comarcal e galega, se
€ 0 caso.

5.2. OS EQUIPOS
5.2.1. Numero de equipos por centro

Cada centro podera inscribir o nimero de equipos que desexe, pero no caso de que as
inscricions excedan o numero de prazas ofertadas, finalmente sé podera participar un
equipo por cada centro.

5.2.2. Composicion dos equipos

O equipo de traballo estara composto por un minimo de catro membros e un maximo de
dez, e a persoa preparadora. E requisito indispensable que os equipos sexan mixtos.

O equipo de debate para cada un dos debates identificarase ante o xurado coa
antelacién que indique a organizacion. Estara formado duas persoas que actuaran
como oradoras e duas como investigadoras; a persoa preparadora non podera intervir
nos debates.

5.2.3. Debatentes

Nesta actividade, podera participar como debatente o alumnado matriculado en 3°, 4°
de ESO, 1° de bacharelato ou nun curso equivalente de ciclos formativos, nunca
maiores de 18 anos.

5.2.4. A persoa preparadora

Actuara como asesora e preparadora do equipo e sera a persoa que o represente fronte
a organizacion do Club de Debate. A eleccién e designacion desta figura dependera do
centro de ensino. Podera ser persoal docente en activo ou PAS.

5.3. INSCRICION

Cada centro debera inscribirse no SNL do seu Concello de referencia. A sua solicitude
de participacion constara da seguinte documentacion:

o A folla de inscricidon do centro, onde expresara a vontade de participar no Club
de Debate, asi como o numero de equipos que o representaran. (Anexo 1)

e A folla de composicion de cada equipo, co nome, apelidos e curso que estuda
cada un dos alumnos e das alumnas do equipo, € mais co home, apelidos e
vinculacion co centro da persoa preparadora. (Anexo 2)

e Un certificado da direccion do centro conforme os membros do equipo estan
matriculados no centro.



“*DEBATE

A documentacién que se presente debera estar asinada e selada no centro de ensino.
5.3.1. Cambios

Permitirase realizar cambios con respecto aos compofientes especificados no boletin de
composiciéon de equipos ata unha semana antes do inicio da fase de que se frate.
Posteriormente non estara permitido realizar ningun cambio. Recoméndase non mudar
a persoa preparadora do equipo durante o desenvolvemento da actividade.

6. SALA DE DEBATE

Todas as salas tefien que contar co seguinte material:
Un atril que debera situarse centrado con respecto ao fondo da sala.

Duas mesas (unha para os 4 membros de cada equipo anotados nese debate) que
estaran situadas a ambos os lados do atril, de forma que a persoa oradora tefia os dous
equipos dentro do seu angulo de vision. Detras das mesas situaranse as cadeiras para
o resto dos membros do equipo.

Dous reloxos, un colocado na parte interior do atril para que a persoa oradora poida
velo en todo momento, e outro situado de forma que sexa claramente visible polos
membros do xurado, o publico e os equipos que estan nas mesas.

Un espazo reservado para os xuices e as xuizas, desde onde tefian unha perspectiva
apropiada e poidan ver tanto o atril como os elementos de apoio que utilicen os equipos
para complementar as suas exposicions. Na medida do posible, tentarase facilitar que o
xurado poida ver os equipos completos.

Un espazo habilitado para o publico, detras do xurado e a unha distancia apropiada con
respecto a este.

En ningun debate podera aparecer dentro da sala ningunha publicidade, agas a
permitida pola organizacion. Durante a celebracion dos debates non sera posible utilizar
en ningun momento os teléfonos mobiles. Recoméndase non sair nin entrar da sala
mentres un orador ou unha oradora estea a falar.

7. 0 XURADO

7.1. COMPOSICION DO XURADO

O xurado estara formado por cinco xuices e xuizas. En cada un dos debates cada
membro do xurado debera puntuar os dous equipos. A lista de xuices e xuizas sera
dada a cofiecer con anterioridade aos debates. O xurado reunirase antes dos debates
para unha maior uniformidade nos criterios de valoracion.

Os membros do xurado seran escollidos e designados pola organizacion, tendo como
criterio de seleccion a sua experiencia no eido do debate de competicion ou a sua

formacion e experiencia académica en actividades relacionadas coa oratoria, a
comunicacion, a loxica, etc.

Cada localidade ou comarca nomeara o xurado para a sua fase local ou comarcal. O
xurado para a fase final galega nomearase entre as comarcas organizadoras.

7.2. A PRESIDENCIA DO XURADO

En cada debate habera un xuiz ou unha xuiza responsable de que se cumpra o
regulamento. Encargarase tamén de recoller as observaciébns que fagan os
participantes a este respecto.

Sera a persoa que modere o debate, debera presentar os equipos, realizar o sorteo de
posturas (de ser o caso) e dalo a cofecer ao publico.

Tomara as decisions de expulsion ou descualificacidon por penalizacions de xeito
colexiado, co resto de membros do xurado. Esta decisiéon debera ser comunicada ao
delegado ou delegada da competicion.

Tamén sera a persoa encargada de coordinar a actuacién dos xuices e das xuizas e
solucionar os problemas que puideran existir no xurado.

7.3. APERSOA DELEGADA DE ORGANIZACION

En cada sesion do Club de Debate nomearase unha persoa delegada da organizacion.
As suas funcidéns seran:

¢ Velar polo cumprimento do regulamento por parte do xurado e dos membros dos
equipos.

e Recoller as reclamacions formais dos equipos, explicadas no apartado 12.2, asi
como as sancioéns disciplinarias impostas polo xurado nun debate, e elevalas ao
comité de competicidn, que sera o que resolva.

7.4. O COMITE DE COMPETICION

Estara composto pola persoa delegada da organizacién, un membro do xurado
designado pola organizacion antes da competicidn e unha persoa representante da
organizacion. As suas funcions seran:

¢ Resolver as reclamacions formais dos equipos e as sanciéns disciplinarias dos
Xuices. A suUa decisidon sera inapelable.

e Interpretar o regulamento e as bases de cada edicién en caso de dubida.

8. PROCEDEMENTO DE COMPETICION

O Club de Debate constara de varias fases comarcais ou locais-comarcais e dunha fase
final galega. Todos os equipos participaran na fase comarcal ou local-comarcal que lles
corresponda. As fases comarcais ou locais-comarcais poderan constar de xornada de
formacion, fase preliminar e fase final. O equipo ganador de cada unha destas fases
pasara a fase final galega, como representante da sua comarca.

8.1. XORNADA DE FORMACION

As fases comarcais ou locais-comarcais comezaran coa celebracion dunha xornada de
formacion na que tera que participar cando menos algun membro de todos os equipos
inscritos. O obxectivo da xornada sera orientar a practica das habilidades comunicativas
co fin de activar, motivar e ofrecer recursos para mellorar as intervenciéns publicas
orais en lingua galega.

8.2. FASE COMARCAL OU LOCAL-COMARCAL

Os equipos inscritos participaran en dous debates cada un. As parellas de equipos para
cada debate e a orde dos debates organizaranse segundo un sorteo que se efectuara
con anterioridade e que se dara a conecer con suficiente antelacion.

A organizacion podera optar por un sistema que unicamente tefia en conta a suma da
puntuacion obtida ao longo dos diferentes debates ou celebrar unha confrontacién
entre os dous equipos mellor valorados para determinar cal se clasifica para a fase
seguinte.

8.3. FASE FINAL GALEGA

Participaran os equipos gafiadores das fases comarcais. Esta fase desenvolverase
preferentemente nunha Unica xornada. Cada equipo participara en dous debates,
segundo un sorteo previo. Ao remate da xornada habera un debate final entre os dous
equipos que mais puntuacion obtivesen ao longo do dia.

9. TEMAS DE DEBATE

Os debates sempre versaran sobre temas controvertidos e de actualidade. Consistiran
nunha pregunta ou afirmaciéon que dea lugar a posturas opostas, cada unha das cales
sera defendida por un equipo. A organizacion elixird os temas e estes faranse publicos
nas datas especificadas nas bases de cada edicion.

As fases comarcais ou locais-comarcais teran cadanseu tema especifico para as fases
preliminar e final; os temas decidiranos os concellos organizadores en colaboracién cos
ENDL dos centros inscritos na actividade.

O tema para a fase final galega sera acordado polos concellos organizadores;
preferentemente sera un tema ligado coa normalizacién da lingua galega.

10. O DEBATE

10.1. IDIOMA

O idioma da actividade serd o galego. A organizacidn promovera espazos que
favorezan o uso do galego féra dos momentos do debate. Os equipos teran en conta en

todo momento que estan a participar nunha actividade de normalizacién lingiistica;
especialmente durante os debates atenderan a calidade da lingua, xa que sera un dos
elementos de especial relevancia para o xurado.

10.2. DEBATENTES

Nos debates enfrontaranse dous equipos, formado cada un deles por catro membros
(equipo de debate) que poderan estar arroupados polo resto do equipo
(investigadores/as no equipo de apoio, ata seis persoas mais). Ademais é indispensable
a presenza dun preparador ou dunha preparadora, que non podera participar no debate.

Entre os membros do equipo de debate escolleranse duas persoas oradoras que
realizaran as intervenciéns retéricas nas suas diferentes quendas: exposicion inicial,
refutacions e conclusions. Sera decision do equipo o seu modo de intervencion, pero
sempre participaran dous oradores/as en cada debate, de tal maneira que cada un ou
cada unha realice duas das catro intervencions do seu equipo.

O/A preparador/a entregaralle ao/a presidente/a do xurado un escrito (folla de equipo)
cos nomes dos membros do equipo, especificando a funcién de cada un deles (as duas
persoas oradoras e as duas persoas investigadoras), antes de empezar cada debate.
As follas de equipo de ambos os equipos seran engadidas as actas ao final do debate.

A composicion do equipo e a designacion de oradores/as e investigadores/as podera
variar dun debate a outro. O equipo que presente un equipo diferente do notificado aos
membros do xurado podera ser penalizado coa anulacién dese debate.

O/A preparador/a situarase na sala, co publico, durante o transcurso do debate. O/A
preparador/a non podera intervir no desenvolvemento do debate e quedara a marxe do
equipo. O equipo de apoio podera comunicarse por escrito ou verbalmente cos
membros do equipo de debate, sen que en ningin momento se entorpeza a marcha
normal do debate e sen molestar as persoas oradoras.

10.3. POSTURAS QUE ADOPTARA CADA EQUIPO

Nos debates, os equipos participantes defenderan posturas opostas: un equipo
defendera a postura a favor e o outro, a postura en contra. A postura que debera
adoptar cada equipo decidirase por sorteo minutos antes do comezo. Este sorteo sera
realizado polo xuiz ou xuiza principal do debate, en presenza das persoas preparadoras
dos equipos participantes.

10.4. PROCEDIMENTO DO DEBATE

A postura a favor sera a que comece o debate. As quendas de participacion dos
equipos durante os debates seguiran esta orde:

AF (A favor) Exposicion inicial: 5 minutos.
EC (En contra) Exposicion inicial: 5 minutos.
AF Refutacion: 5 minutos.

EC Refutacion: 5 minutos.

AF Refutacion: 5 minutos.

EC Refutacion: 5 minutos.

EC Conclusiéns: 3 minutos

AF Conclusioéns: 3 minutos.

Duracion total do debate: 36 minutos.
10.5. INTERPELACIONS

Calquera membro do equipo retrucante, sexa orador/a ou investigador/a, podera
levantar a man para interpelar a un/ha orador/a do equipo que esta a realizar a sua
exposicion, coa intencion de realizar observaciéns, preguntas ou comentarios.

E importante ter en conta que:

« Durante a exposicion inicial e as conclusiéns os/as oradores/as non poderan ser
interrompidos. As interpelacions s6 poderan realizarse nas quendas de
refutacion.

e Tera que pasar un minimo de 30 segundos entre unha interpelacién e outra.
« As interpelaciéns non poderan durar mais de 15 segundos.

« Non sera posible realizar interpelacions durante o ultimo minuto da intervencion
do/a refutador/a, xa que é o denominado “minuto protexido”.

A persoa oradora—refutadora contara con liberdade para conceder a palabra e para
responder ou non. O crondmetro non se parara, asi que tanto a interpelacién como a
resposta, contaran como tempo de intervencion do/a orador/a.

10.6. MATERIAL UTILIZADO EN CADA DEBATE
10.6.1. Material complementario

Para complementar a sua exposicion oral, os equipos poderan utilizar o material que
consideren necesario, sempre e cando se axuste as dispofibilidades técnicas da sala
de debate. Estas dispofiibilidades seranlles comunicadas aos equipos con antelacion. O
tempo non se parara en ningun caso pola utilizacion de material de apoio, isto é: as
transparencias, as diapositivas, os videos, etc... contaran como tempo de intervencion.

10.6.2. Notas

Durante as exposicions os oradores poderan recibir apoio do seu equipo en forma de
notas. Os compofentes do equipo poderan levantarse e dirixirse ao atril.
En ningun caso os compofientes do equipo ou do xurado poderan recibir informacion do
publico asistente na sala durante o debate.

10.6.3. Relacion de evidencias

Os equipos deben disporfier durante o debate de evidencias de todos os datos
conseguidos na investigacion. Asi, se o equipo contrario solicita a verificacién dun dato
durante o debate, deberan demostrar a stia autenticidade no acto. Se esa evidencia non
se atopa na documentacion de que dispdn o equipo e non consegue atopala polos seus
propios medios, quedara a criterio do xurado a consideracién dese dato como falso.

11. SISTEMA DE COMPETICION E PUNTUACION

11.1. VALORACION DO XURADO

O xurado decidira en cada debate cal foi o equipo que defendeu con mais solvencia a
sUa tese, e iso sera posto por escrito na acta de debate. Para isto, cada xuiz ou xuiza
debera avaliar todos os criterios e recoller a puntuacion individualizada e conxunta no
formulario que se pora ao seu dispor, achegandoo a acta do debate. Estes seran os
criterios de valoracion:

¢ Capacidade de convicciéon dos seus posicionamentos: capacidade de crear
confianza e entusiasmo e de convencer o auditorio das ideas, argumentos e
posicionamentos defendidos durante o debate.

o Calidade, orixinalidade e pertinencia na argumentacion sobre o tema
proposto: adecuacion ao tema do debate con argumentos de calidade e
orixinais, con preparacion axeitada, estudo do tema, rigor, razoamentos loxicos,
manexo axeitado de evidencias e datos, etc.

¢ Capacidade para provocar que se preste atenciéon: uso de comparacions,
metaforas, exemplos, capacidade de sintese, ton axeitado, ritmo que permita o
seguimento, capacidade para dirixirse as persoas que escoitan e de facer que
estas sigan as intervenciéns, etc.

¢ Seguridade e manexo da situacion, dos tempos e do espazo: contundencia e
seguridade persoal, con control das situaciéns e do espazo e adecuacién aos
tempos.

e Capacidade de improvisacion e soltura nas intervencidns: soltura nas
exposicions, capacidade de resposta as interpelacions, frescura nas
intervencions, improvisacion, etc.

o Capacidade de oratoria e linguaxe variada e apropiada: expresividade e
calidade do discurso, construcions adecuadas e léxico variado, correcto e
utilizado axeitadamente.

o Calidade lingiistica: correccion e calidade no uso do galego (fonética,
sintactica, morfoldxica, etc.)

¢ Comunicacién non verbal axeitada: manexo do corpo, uso das mans e xestos
faciais axeitados para comunicar de maneira mais eficiente.

o Uso eficaz de material de apoio: utilizacién apropiada de imaxes, graficos,
proxeccions, etc., que axuden a aclarar e visualizar mellor as ideas e
argumentaciéns e provoquen un mellor seguimento das intervencions.

¢ Funcionamento como equipo, coordinacion e actitude: coordinacion de todo
0 equipo, con coherencia nas intervencions, funcionamento conxunto e
coordinado, sincronizacion e actitude positiva.

Cada membro do xurado valorara cada item do 0 ao 5, para cada un dos equipos do
debate. Unha vez rematado o debate sumaranse as puntuacions de cada xuiz e xuiza e
restaranse as que procedan de sancions, e obterase asi o veredicto do xurado. O
xurado fara publico o veredicto ao remate da xornada.

11.2. REXIME DISCIPLINARIO
Toda sancion imposta debera ser rexistrada na acta de debate correspondente.
11.2.1. Avisos

Tratase simplemente dunha advertencia oral, que realizara o presidente ou a presidenta
do xurado polas seguintes causas:

10

¢ Prolongacion durante mais de dez segundos da exposicion unha vez finalizada a
sUa quenda.

e Interrupcion dun orador do equipo contrario durante a sua exposicion en
calquera momento do debate sen que este dese permiso para iso.

e Realizacién dunha interpelacién que dure mais de 15 segundos.
11.2.2. Faltas leves

A realizacion por parte dun equipo dunha falta leve supora a perda de tres puntos na
valoracién feita polo xurado nese debate. Considéranse faltas leves:

e A acumulaciéon de dous avisos.
e Enunciacion dunha cita ou dato falso.

Se un equipo dubida da veracidade ou da orixe dun dato achegado polo equipo
contrario, levantara a man cando finalice a quenda do orador, e comunicara isto en voz
alta. O equipo debera mostrar unha evidencia dese dato antes do final do debate, de
xeito que o xurado poida desestimar a impugnacion, ou tefia que aplicar a penalizacion
correspondente.

e Falta de puntualidade ata 5 minutos.
11.2.3. Faltas graves

Unha falta grave supora que o equipo perda o debate no que se produza a falta.
Considéranse faltas graves:

e A acumulacién de duas faltas leves nun debate.

e Arealizacion de mais de duas intervencions por parte dunha soa persoa oradora
en cada debate.

e Falta de puntualidade ata 10 minutos. Se se excede este tempo considerarase
non presentado.

e Actitude que demostre ofensa ou menosprezo con respecto ao equipo
contrincante, ao publico ou ao xurado.

¢ Comportamento inadecuado (presions antideportivas, insultos, discriminaciéns
de calquera tipo dirixidas a unha persoa ou dentro do seu discurso cara a grupos
sociais, raciais, relixiosos, etc.)

Durante o debate o presidente ou a presidenta do xurado podera realizar observacions
en relacion ao desenvolvemento da actividade, que non suporan sancion ningunha,
senodn que seran parte do seu traballo & hora de garantir o normal desenvolvemento do
evento.

11.2.4. Expulsiéns

O presidente ou a presidenta do xurado ten a potestade para expulsar a calquera
compofente do equipo ou a persoas do publico, se desenvolven un comportamento
indebido durante o debate.

11

O comité de competicion estudara posibles incidentes ocasionados durante a
competicion, asi como os casos en que se produza unha acumulacién de penalizacions,
tanto por parte dun equipo como por un dos seus membros, e podera descualificar a un
equipo ou a un participante temporalmente. O seu veredicto debera ser acatado polas
partes implicadas.

A organizacién resérvase o dereito de expulsion dun equipo da competicion se
considera que existen causas xustificadas durante o desenvolvemento do Club de
Debate.

11.3. SISTEMA DE DESEMPATE E PUNTUACION
En caso de empate entre dous equipos, atenderase aos seguintes criterios:
1° Maior numero de debates gafiados
2° Resultado do enfrontamento directo
3° Realizacion dun debate de desempate
En caso de empate entre mais de dous equipos, atenderase aos seguintes criterios:
1° Maior numero de debates gafiados
2° Resultado do enfrontamento directo
3° Diferenza de items favorables
4° Menor numero de faltas graves
5° Menor numero de faltas leves

6° Resultado dun debate de desempate

12. RECLAMACIONS

12.1. OBXECCIONS

Se un equipo observa que o equipo contrario cometeu algunha infraccién durante a
sUa intervencién no debate, podera comunicarllo ao xurado por medio da sua persoa
preparadora. Podera facelo ao terminar unha intervencion ou ao finalizar o debate, e
debera ser informada a persoa preparadora do equipo contrario. Non podera facerse
ningunha obxeccion unha vez transcorridos dez minutos despois da finalizacion do
debate.

Sera o xurado o que decidira se estima ou desestima a obxeccién, e en calquera caso
quedara recollida na acta xunto cos motivos de estimacién ou desestimacion.

12.2. RECLAMACIONS FORMAIS

As reclamacions formais poderan ser formuladas polos equipos ata unha hora despois
de finalizado o debate, en caso de que estimen que o xurado ou algin dos seus
membros non respectou o regulamento da actividade, indicando os apartados que
foron vulnerados.

Esta impugnacion do debate debera ser entregada ao comité de competicidon, que
tomara unha decisién ao respecto.

Non se aceptaran impugnacions ao veredicto dos xuices se se respectou o regulamento
da actividade.

13. PREMIOS

A entrega dos premios serd ao remate de cada fase comarcal e mais da fase final
galega. Existiran os seguintes premios:

Concederase cadanseu premio ao equipo gafiador e ao finalista das fases comarcais.
Consistiran en material cultural en galego por valor de 500 euros (primeiro clasificado) e
300 euros (segundo clasificado).

O premio para o equipo gafhador da fase final galega consistira nunha viaxe de fin de
semana, para un maximo de 25 persoas, con contidos culturais que contribuan aos
obxectivos deste proxecto.

14. PRAZO DE INSCRICION

O prazo de inscricion dos equipos remata o 30 de novembro. A inscricion realizarase
no SNL de cada Concello. Posteriormente, comunicaraselle a cada equipo a data do
curso de formacion e de cada unha das diferentes fases en que deba participar.

.:.m -3 %
oncalode Concello de Ferrol M. Concello de
CARBALLO oncello de Ferrol

Y o HORMALIZACION LINGLISTICA ‘& OURENSE G

®

DiA  CONCELLO DE ROIS CONCELLODE  Concello de Teo

FICHA DE INSCRICION NO CLUB DE DEBATE

O centro de ensino (NOME dO CENLIO)........uuuuuiieiiiee e
desexa participar no Club de Debate, para o que comunica os seguintes datos:

Datos do centro:

RUA/MUGAN ...

Enderezo: ndm.......... CP.. Localidade........cooeeevieeeeiieeaan,

Teléfono: Fax:

Correo
electronico:

Nome da/s
persoals de
contacto para o
Club de Debate:

Num. total de equipos que presenta o centro:

NUm. total de alumnos inscritos nos equipos:

Documentacién que se achega xunto con esta ficha de inscricion:

Ficha/s de composicion de cada equipo, co nome, apelidos e curso que
estuda cada un dos alumnos e das alumnas do equipo, e mais co nome,
apelidos e vinculacién co centro da persoa preparadora (cubrirase unha ficha
por cada equipo inscrito).

Certificado da direccion do centro conforme os membros do equipo estan
matriculados no centro.

............................. yeeeede i de 2012
(Selo do centro de ensino e sinatura)

CLUB DE DEBATE . FICHA DE COMPOSICION DE EQUIPO

Equipo num. ......... (cubrirase unha ficha por cada equipo inscrito. S6 alumnado
matriculado en 3° ou 4° de ESO, 1° de bach. ou curso equivalente de ciclos formativos)

Cada equipo de traballo comporase dun minimo de catro membros e un maximo de dez, e o/a preparador/a. E requisito que os
equipos sexan mixtos. O equipo representa o centro e por iso debera estar formado por alumnado matriculado nel en 3° ou 4°
de ESO, 1° de bach., ou nun curso equivalente de ciclos formativos; nunca maiores de 18 anos. Non podera participar o
alumnado nacido en 1994 nin en anos anteriores. Permitirase realizar cambios con respecto aos compofientes especificados
nesta ficha ata unha semana antes do inicio da actividade. Posteriormente non estara permitido realizar ningin cambio.
Permitirase a substitucion da persoa preparadora por causa xustificada.

(Selo do centro de ensino e sinatura)

Prazo de entrega: ata o 30 de novembro de 2012

De conformidade co previsto na Lei organica 15/1999 de proteccion de datos de caracter persoal, comunicamoslle que os datos de
caracter persoal seran incluidos nun ficheiro inscrito no Rexistro da Axencia de Proteccion de Datos cuxo responsable € o concello de
referencia. A finalidade desta recollida de datos de caracter persoal € a xestién dos cursos de formacion impartidos polo concello de

referencia. Como titular dos datos, vostede da o seu consentimento e autorizacién para a inclusion destes no ficheiro anteriormente

detallado. En calquera caso, podera exercitar de balde os dereitos de acceso, rectificacion, cancelacién e oposicién dirixindose por escrito
ao Rexistro Xeral do concello de referencia.

